
	చ.	
చదివితి నాల్గువేదములు శాస్త్రము లాఱుఁ దదన్యవిద్యలున్

సదభిమతోక్తదక్షిణల జన్నము లన్నియు నాచరించితిన్

దుది నిను గూర్మి బంధుజన తోయజసూర్యునిఁ గంటిఁ బుత్త్రుఁగాఁ

గొదువ యొకింత లేక కనుఁగొంటి నిహంబునఁ గల్గుసౌఖ్యముల్.

	గీ.	
చాలఁ దనిసితి నిందుల సౌఖ్యలబ్ధి

గరిమతోఁ గాలుకే లాడుకాలముననే

విశ్వపతి నీశుఁ గాశికావిభు భజించి

యుల్లముననున్న యుడు కాఱి యుండవలయు.

	గీ.	
శైశవంబునఁ జదువును జవ్వనమున

భోగసక్తియు వార్ధకమున మునీంద్ర

వృత్తి నిలుచుటయును మీఁద విపులయోగ

కలన మై ద్రోచుటయు మనకులమునడక.

	ఉ.	
కావున నేను గాశిఁ గఱగంఠు భజించి సమస్తపావి

ద్రావణజాహ్నవీసలిలధారలఁ దోఁగెదఁ బుట్టువుం దిగం

ద్రావుటకై మదుద్యమము దప్పదు నిక్కము మామకాజ్ఞ నీ

భూవలయంబు తొంటినృపపుంగవులట్టులఁ బ్రోవు నందనా!

	క.	
దొరకు నిరంతరపుణ్యము

పరోపకారమునఁ, గరము పాపము వచ్చున్

బరపీడనంబుచే నని

వరువడి నయశాస్త్రవిదులు పలికిరి వత్సా!

	క.	
కావున పరోపకారమె

వేవిధములఁ జేయుబుద్ధి విడువకు పాపై

కావాసము పరపీడన

మౌ వీడుము తత్ప్రసక్తి యార్యస్తుత్యా!



	 89












[image: ]

[image: ]

"https://te.wikisource.org/w/index.php?title=పుట:ఉద్భటారాధ్యచరిత్రము.pdf/376&oldid=317414" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 అక్టోబరు 2020న 03:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

